

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է Լեռնային Ղարաբաղի բնակչությանը տրամադրված օգնության ծախսերի փոխհատուցմամբ: 
2. Ընթացիկ իրավիճակը և խնդիրները
Արդեն 7 ամսից ավելի է՝ Ադրբեջանը փակ է պահում Լեռնային Ղարաբաղը Հայաստանին ու արտաքին աշխարհին կապող միակ՝ կյանքի ճանապարհը, Լաչինի միջանցքը։ Չնայած Լաչինի միջացքը բացելու Ադրբեդջանին ուղղված միջազգային հանրության կոչերին՝ շրջափակումը կրում է տոտալ բնույթ և 120 000 բնակիչներ այսօր ունեն առաջին անհրաժեշտության սննդամթերքի կարիք: Վտանգված են երեխաների, ծերերի, հղի կանանց և այլ խոցելի խմբերի կյանքն ու առողջությունը: Հասունացած հումանիտար ճգնաժամը վտանգել է հազարավոր հայերի կյանքեր: Չի գործում հասարակական տրանսպորտը: Արդեն առկա են թերսնման հետևանքով փողոցում մարդկանց ուշագնացության դեպքեր: 
Շրջափակման մեկնարկից ի վեր աշխարհի բազմաթիվ երկրներ ու միջազգային կազմակերպություններ դատապարտել են Ադրբեջանի գործողությունները և կոչ արել վերացնել շրջափակումը: Հարցը քննարկվել է նաև ՄԱԿ-ի Անվտանգության խորհրդում, Մարդու իրավունքների եվրոպական դատարանը պարտավորեցրել է Ադրբեջանին ձեռնարկել բոլոր անհրաժեշտ և բավարար միջոցները վերացնելու շրջափակումը։ ՄԱԿ-ի Արդարադատության միջազգային դատարանը (Հաագա) քննարկել է այն Ռասայական խտրականության վերացման կոմիտեի վարույթի շրջանակներում և պարտավորեցրել Ադրբեջանին ապահովել անխափան տեղաշարժը Լաչինի միջանցքով։ Եվրոպական խորհրդարանում Լեռնային Ղարաբաղի շրջափակման հումանիտար հետևանքների մասին ընդունվել է նաև բանաձև, որի արդյունքում դեռևս հումանիտար իրավիճակը չի փոխվել:
Հաշվի առնելով վերոշարադրյալը՝ հումանիտար աղետը մեղմելու և Լեռնային Ղարաբաղի բնակչությանը սննդի օգնություն տրամադրելու համար անհրաժեշտ ապրանքների գնումը հրատապության կարգով մեկ անձից գնման ձևով իրականացնելը հիմնավորված է:
Լեռնային Ղարաբաղի բնակչությանը օգնություն ցուցաբերելու նպատակով Հայաստանի Հանրապետության կառավարության կողմից նախաձեռնվել է անհրաժեշտ կենցաղային և հանրային սննդի նյութերի, ինչպես նաև  դեղորայքի ձեռքբերման և տրամադրման գործընթաց: 
Անհրաժեշտ գնումներն իրականացվել են ՀՀ կառավարության 04/05/2017թ. N 526-Ն որոշմամբ հաստատված կարգի 23-րդ կետի 5-րդ ենթակետի հիման վրա և «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա՝ մեկ անձից գնման ձևով:
Սույն նախագծով նախատեսվում է ՀՀ կառավարության պահուստային ֆոնդից հատկացնել  264,697.6 հազար դրամ անհրաժեշտ ապրանքները ձեռք բերելու համար: Ընդ որում 234,697.6 հազար դրամը հատկացնել ՀՀ աշխատանքի և սոցիալական հարցերի նախարարությանը, 30,000.0 հազար դրամը՝ ՀՀ առողջապահության նախարարությանը:
Հիմք ընդունելով ՀՀ փոխվարչապետի գրասենյակի ղեկավարի 2023 թվականի հուլիսի 25-ի N 01506 գրությամբ ներկայացված հանձնարարականը, առաջարկվում է սույն որոշման պահանջները տարածել 25.07.2023 թվականից հետո ծագած հարաբերությունների վրա։ Հարկ է նշել, որ 25․07․2023թ․-ին N «ԱՍՀՆ-ՀՄԱԱՊՁԲ-23/32», N «ԱՍՀՆ-ՀՄԱ-ԱՊՁԲ-23/29», N «ԱՍՀՆ-ՀՄԱԱՊՁԲ-23/30», N «ԱՍՀՆ-ՀՄԱԱՊՁԲ-23/31» և N «ԱՍՀՆ-ՀՄԱ-ԱՊՁԲ-23/33» ծածկագրերով կնքված սննդամթերքի գնման պայմանագրերի շրջանակներում մատակարարումը իրականացվել է ամբողջ ծավալով։ 
3.Կարգավորման նպատակը և բնույթը
Լեռնային Ղարաբաղը բնակչությանը օգնություն ցուցաբերելու նպատակով ծախսերի փոխհատուցումն է:
4.Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են աշխատանքի և սոցիալական հարցերի և առողջապահության նախարարության աշխատակիցները: 
5. Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է փոխհատուցել Լեռնային Ղարաբաղի բնակչությանը տրամադրված օգնության ծախսերը:
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունմամբ ՀՀ կառավարության պահուստային ֆոնդից կհատկացվի   264,697.6 հազ. դրամ ։
7. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2023 թվականի պետական բյուջեի մասին» օրենքը և Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշումը:
8. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ. ծրագիր, ոլորտային և /կամ այլ ռազմավարություններ.

